
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ 641

ഇതിന്റെകൂട അയച്ച കത്ത മഹാരാജശ്രീ കമിശനർ സായ്പമാര അവർകളുടെ
 സന്നിധാനത്തിങ്കലെക്ക അയക്കുവാൻ നമ്മൊട കൃപ ഉണ്ടായിരിക്കെയും വെണം.
 എന്നാൽ സിദ്ധാർത്തി സംവത്സരത്തെ മാർഗ്ഗശിരബാള ചതുർദ്ദശിയിൽ എഴുതിയത
 1799 മത ദെശെമ്പ്രമാസം 25 നു എഴുതിയത 1800 മത ജനവരി 12 നു 975 മത മകരമാസം
 ദെശെമ്പ്ര 1 നു പെർപ്പാക്കിയ്തത.

1607 മത ശ്രീമതു സകല ഗുണ സമ്പന്നരാനാ വിട്ടലത്ത നാട്ടിലെ സമസ്തരക്ക
 മഞ്ചെശ്വര നകരത്തിൽ നാരായണ ഭക്ടനും സറാപ്പ ലക്ഷ്മണനും കൂടി നമസ്കാരം.
 എന്നാൽ വൈശാഖ ശുദ്ധ ദശമിവരെക്ക സുഖമായിരിക്കുന്നു. നിങ്ങളെ
 സുഖസമാചാരത്തിന എഴുതി വരികെയും വെണം. എന്നാൽ ഇപ്പൊൾ മഹാരാജശ്രീ
 സാദരിസായ്പരു സെക്കമൊയിതിയനക്കും നമുക്കും ഇങ്ങനെ മൂന്നാളുക്കുംകൂടി ഒന്നിച്ച
 ആളയിട്ട വെക്കലത്തെക്ക കുട്ടിഅയച്ചതുകൊണ്ട കാസാരക്കൊടീൽ ഇരിക്കുന്ന അവിട
 നാട്ടുകാരരിക്ക ആയപ്പൊലെ നടന്നകൊള്ളുവാൻ ഇരിക്കുന്ന എതാൻ കച്ചൊടക്കാരൊട
പറഞ്ഞിട്ട ഉണ്ടായിരുന്നു. അപ്പ്രകാരം കൌല കറാറായിട്ട ഇന്നെവരെക്കും നടന്നവന്നു.
 ഇന്നലത്തെ ദിവസം രാജശ്രീ മാവലയ്യൻ അവറ എതാൻ ആളുകളയും കൊണ്ടുവന്ന
 ശ്രീ സുബ്ബയ്യരായന്റെ ദെവസ്ഥാനവും കവർന്നകൊണ്ടുപൊയെന്ന കെട്ടു. നമ്മുടെ
 ജാതിക്ക കൊച്ചി ഗൊവ വരെക്കും ഇത ഒന്ന ദെവസ്ഥാനം ആകകൊണ്ട ഇതിന ഒരു
 എറക്കുറ വന്നിട്ടില്ലായിരുന്നു. ഇപ്പൊൾ ഇപ്രകാരം വന്നു. നിങ്ങളും ഞാങ്ങളും ഒന്നായി
 നടന്നവരുന്നവര സുഖദുഃഖം ഒന്നായിരിക്കുകകൊണ്ട ദെവസ്ഥാനം കവർന്ന പൊയ
 സങ്ങതി നിങ്ങളക്ക അറിഞ്ഞിരിക്കും. അതുകൊണ്ട താലൂക്ക എജമാനരക്ക അറിയിച്ചി
 ബന്തൊബസ്തം എതപ്രകാരം ആക്കികൊടുക്കണമെന്നുള്ളത അറിഞ്ഞി എഴുതി
അയക്കുകെയും വെണം. നമുക്ക എങ്കിലും ആ രാജ്യത്തിൽ ഇരുന്ന കഴിയുന്നവര എന്ന
 നിങ്ങള അറിഞ്ഞവരല്ലൊ. ആതിക്ക തന്നെ ജാതിദെവസ്ഥാനം കവർന്നതിന്റെശെഷം
മെൽപ്പട്ട രാജ്യത്തനിന്ന ഞാങ്ങള എത്രപ്രകാരം നൃർവ്വഹിക്കുമെന്ന നിങ്ങളക്ക തന്നെ
 അറിയാമെല്ലൊ. ഞാങ്ങൾ നിങ്ങൾക്ക എഴുതിയെന്ന മനസ്സിൽ മുഷിച്ചൽ തൊന്നുമെല്ലൊ.
 പണ്ടെ ആയിട്ട ജാതിദെവസ്ഥാനം നടന്നുവന്ന സ്ഥലം ആ സ്ഥലം കെടുത്ത നമ്മുടെ
  പൂർവ്വന്മാര നടന്നിട്ടില്ല. ഞാങ്ങളെ കാലത്ത ഇപ്പ്രകാരം വന്നതിന്റെശെഷം അവിട
 പാർക്കുവാൻ ഭയപ്പെടുമെന്ന നിങ്ങളക്ക തന്നെ അറിയാമെല്ലൊ എന്നുള്ള വിവരം
 എഴുതിയിരിക്കുന്നു. അതുകൊണ്ട താലൂക്കിലെ എജമാനരക്ക അറിയിച്ചി എഴുതി
 അയക്കുവാറാകയും വെണം. എന്നാൽ സിദ്ദാർത്തി സംവത്സരം വൈശാഖശുദ്ധദശമിക്ക
 ഇങ്കിരിയസ്സ കൊല്ലം 1799 മതമായുമാസം 14 നു എഴുതിയതിന്റെ പെർപ്പ 1800 മത
 ജനവരിമാസം 13 നു കൊല്ലം 975 മത മകരമാസം 2 നു പെർപ്പാക്കി കൊടുത്തത.

1608 മത മഹാരാജശ്രീവടക്കെ അധികാരി ജെമിസ്സ സ്തിവിൻ സാഹെബ അവർകളുടെ
 സന്നിധാനത്തിങ്കലെക്ക കടത്തനാട്ട താലൂക്ക കാനഗൊവി ചെലവുരായൻ നാരായണ
 രായനും പാട്ടക്കാരും കൂടി എഴുതിയ അരജി. കടത്തനാട്ട പ്രൈമറി ചാർത്തുമ്പൊൾ
 അതത ദിക്കിൽ ഭെദം കണ്ടിട്ടും ആ ചരക്ക നരകങ്ങളിൽ എത്തി വിക്കുവാൻ വെണ്ടുന്ന
 കൂലി മതിച്ച കഴിച്ചിട്ടും എഴുതി ഇരിക്കുന്ന എന്ന ഈ കഴിഞ്ഞ തുലാമാനം 4-നു
 ഞാങ്ങൾ എഴുതി അറിയിച്ചതകൊണ്ട ആയത കഴിച്ചിരിക്കുന്നത ഏതപ്രകാരമെന്നും
 എത്ത്രെ ആകുന്ന എന്നും ആ മാതിരി അറിയാൻ വെണ്ടി ചെലെ തറിയിലെ കണക്ക
 വകതിരിച്ചി വിവരമായിട്ട എഴുതിക്കൊടുക്കണന്നെല്ലൊ കൽപ്പിച്ചത. ആയത പാട്ടത്തിൽ

		 ഈ താൾ അവസാനം തിരുത്തപ്പെട്ടത്: 05:08, 19 ഡിസംബർ 2018.

